
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪১০
সেক্সপিয়র।



শয়ন করিত শয্যায় আরোহণের সময় উপস্থিত হওয়াতে ডাকিল। জুলিএত শয়নার্থ সঙ্গিনীর আহ্বানে জানিতে পারিলেন প্রভাতের অধিক বিলম্ব নাই অতএব প্রিয়তমকে ত্বরায় বিদায় করণার্থ সংক্ষেপে এই কথা কহিলেন আমার প্রণয়ে, যদি তোমার সম্মান বোধ হয় এবং পাণিগ্রহণের অভিপ্রায় থাকে বল তাহা হইলে আগামি দিবস দূতী প্রেরণ পূর্ব্বক কাল অবধারিত করি আমি আত্ম ভাগ্য আপনার চরণে সমর্পণ পূর্ব্বক যাবজ্জীবন অনুগামিনী হইব। তাঁহাদের এই কথোপকথনের সময়ে ধাত্রী বারম্বার ডাকিতে লাগিল এবং ক্রমেই নিকটে আসিবার উপক্রম করিল। এ দিকে রোমিওর প্রণয় বচন রূপ রজ্জু দ্বারা তাঁহার মনঃ আকৃষ্ট হইতে ছিল সুতরাং কামিনী বিষম সঙ্কটে পড়িলেন। পরিশেষে বিচ্ছেদ ভয়ে উভয়ের হৃদয় ব্যাকুল হইলেও সেই রাত্রির জন্য পরস্পর বিচ্ছিন্ন হইয়া বিশ্রামার্থ স্ব২ স্থানে প্রস্থান করিলেন।

 জুলিএত শয়নার্থ গমন করিলে রোমিও অরুণোদয়ের কিয়ৎ মুহূর্ত পূর্ব্বে উদ্যান হইতে নির্গত হইলেন কিন্তু গৃহে প্রত্যাগমন করিলেন না, প্রাণসমা প্রিয়তমার সহিত পরম সুখাবহ যে সাক্ষাৎকার হইল এতদ্বিষয়ের চিন্তা করিতে২ লরেন্স নামক এক সন্ন্যাসির মঠে গিয়া উপস্থিত হইলেন। সুশীল ধর্ম্মিষ্ঠ লরেন্স সে সময় প্রাতঃকালীন উপাসনা করিতেছিলেন নিত্যক্রিয়া সমাপন করিয়া ইতস্ততো দৃষ্টি নিক্ষেপ করাতে দেখিলেন রোমিও আসিয়াছেন। তাঁহার চক্ষুর্দ্বয় নিরীক্ষণ করিয়া অনুমান করিলেন এ ব্যক্তি সমস্ত নিশা শয্যা স্পর্শ করে নাই, যৌবনের কোন কার্য্যে অর্থাৎ কামিনী সহ সমাগমে রজনী জাগরণ করিয়া আসিল। লরেন্সের বিদিত ছিল রোজালাইনের প্রতি রোমিও সস্পৃহ আছেন, আশঙ্কা করিলেন সেই কামিনীর সহিত সমাগমই বুঝি ইহার অনিদ্রার কারণ। কিন্তু অবিলম্বে রোমিও যখন জুলিএতের সঙ্গে নূতন প্রণয়ের বৃত্তান্ত জ্ঞাপন

		 এই পাতা শেষ সম্পাদিত হয়েছে ১৭:০৩টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

